
01
Yasuu'a teebireeteeda tafamiya

% Tiyoofilis duuruun, suur Yasuu'a id'iyeet
toonaawwa, allamiyaneet toonaawwa ooktaabu
beenaay dehook aktib.

%2 Baruuh teebri reewiyaneeb ookiik
ilinguumamaayees Eeshuuk ltageegaanee waasaab
iiktiyeeb sooya.

% Yasuu'a imgwarhat malya iyaayt har'i, tooyatii
yakamiyaneet toona gwida darabaayee sooya.
Fadhig tamuun imb'i ilinguumiya dehaay lawiyaayt
Uukwaasanaayt had'aayi dehaay hadiidiya.

% Baruuh masi geeb haayee «Oorshaliim Algudis
hooy baagiigaana, Ubaaba Eeshuuk Itageega
iniiweewookna ookiik beentooy hagitna! Suur ani
sooyaneet toonaatiit, baruuh waadiyaab abkaabu.
% Yuuhanna yamee ammadi (iimis), laakiin shalik
imb'eeyeeb baraakna Eeshuuk Itageegaayee
ammadami (ituumis) tiyadna.» idi.

% |linguumama bariiyooh geeb iifiin oodoor,
Yasuu'a araatamiyaan «W'ankwana, oont'a baruuk
Israa'iili eekna had'aab iiyaaw tindiya?» idiin.

" Yasuu'a bareeyooh dehaay «Baraak baliit
teeyiina ikatiint teena kanaantoos kitehariwna,
laakiin ubaaba uubhaat whaaloos ikteen.

% Aashuuk ltageega laakiin dehookna y'aa iyadna,
akrir aree iiyaaw hookna iyadna. Malya baraakna
kassooh oodehay ani aab akatiyeeb Oorshaliim
Algudseeb sooya tiyadna, kassooh Yahuudiyaaywa,
Saamraaywa, kasseeh yhasheeb sooyi tiyadna.» idi.

% Yasuu'a een ibhali idiit har'i, baraah shibbee
akaay ub'aluukiib gaal door hooy kwidhiya. Baraah
shaawti rhaab kiikeen.

'% Baruuh laakiin y'as reewiya akooh, baraah teebri
iishbibna. Gaal door malu da eera halaaka akway
idaraagoosna ingadee rhiyaan.

! Baraah «Jaliili aanda, naanhooy intooy
tingadiina, teebri tishabibna? Yasuu'a teebri
reewsiya. Oon giigee rhitaaneet tehay'aatee agarti
y'aa hookna indi.» idiin.

Matiyaas Yahuudaasi oomhiin iyha
2 llinguumama oorba Saytuunee Oorshaliim

Algudis ookiik y'agarna. Uurba Saytuun gaal
kiiloomitir tumadiinaatii sangi.

¥ Tumadiina iktimna oodoor, oogaw hooy iifiineeb
y'asna reewiyaan. Beentooy iifiin beenhoob,
Siimoon Bitruswa, Yuuhannaabwa, Yaaguubwa,
Andraawoos, Fiilibuswa, Toomaawwa,
Baartulamaabwa, Mattaabwa, Yaaguub
Alfaa'iyooswa, Siimoon ood'aab atoosmaabwa,
Yahuudaas Yaaguubi w'oorwa iiktiin.

!4 Baraah kassaah hiddaab siileeliin, taam'atwa
Miryam Yasuu'iit tuundeetwa geeb immararaayna,
isanaayaas han geeb iifiin.

1> B'eeb gaal sheebwa taguugwa V'iin dehay
Ukwaasana aamaniin gaal mhiin immararaayna.
Bitrus y'as ingadt oodehay bhaliisamiya,

18 «Isanaayaan, suur akaay Eeshuuk Itageegaayi
akriree, Daawid Yahuudaasiib bhaliib hadiidiya.
Baruuh iideet tuuna aree hallaan tiki.

7 yahuudaas hineeb gaalu geeboon aree
shagaamiya. Laakiin oodehay Yasuu'a yhakwir
mitiyaaya.

'¥ (‘Yahuudaas imhallaga Yasuu'i nuuntiib
ittiyeewaayeeb haash haay idlib iyhi. Malya baruuh
eefiirees kehii dhibiyaayt ukalawaayuus ibtak,
imanaayaas whaashi kehii dhibiyaan.

¥ Oorshaliim Algudsi uudehay een ibhali
imaasiwna door, been oomhiin Akeeldaama
iisimna. Araami bhaliiyeeb Akeeldaama <Booyi
haashy miyaadu.)

% Tehabayaati kitaab indi, <Ugawoos harar kwaasa
tak gaal han baasikwara.» Masi aree bak indi,
<Ushanhoos weer hiya.> indi.

#! Aflaan hinin ibakii eenda W'ankwana Yasuu'a
ibitkeen iifi oodoor geeboon iifiin bareesooh gaal
waasni.

“* Baruuh Yuuhanna ammadiyeeb (moosiyeeb)
oodoori, Yasuu'a hoon yakamiyaneeb ookiik
waasamiini. Uun baruuh ibakii Yasuu'iit tooyati
yakti kehii baadehiib ikati.» idi.

# Oont'a baraah malu da waliikiyaan, Yuusif
Baarsaabbaas «Joostoos» atoosmaabwa
Matiyaaswa waliikiya.

#* Malya baraah kassaah siileeliyaan «W'ankwana!
Igin‘aayeeb teefeet toona tikteena, baruuk waasaab
tikatiyeeb rhisaa hoon.

% Baruuh oon ilinguumiya shaga iniin, Yahuudaas
oomhiin w'astehaliiniyoos hooy ibaayt y'ish
giigiyaneeb, iniin rhisaa hoon.» idiin.

“ Malya baraah shirfiit igidna, malya beet tushirfi
Matiyaasii dehaay dhibta. Shaawti baruuh
ilinguumiyaayeeb tamna malyaab iki.



